
International scientific-online conference: INTELLECTUAL EDUCATION 
TECHNOLOGICAL SOLUTIONS AND INNOVATIVE DIGITAL TOOLS 

6 
http://interonconf.com 

ФАНТАСТИКАЛЫҚ  РОМАНДЫ ТАЛЛАЎ УСЫЛЛАРЫ 

 

Юсупов Конысбай Абылович 

Қарақалпақ мәмлекетлик университети, 

педагогика илимлериниң докторы 

 

Annotation: In particular, various forms of artistic depiction presented in S. 

Ismailov's novel "Galaxy of the Heart" are naturally devoted to the plot-compositional 

development of the poetics of creativity, saving the writer from dry narration, giving the 

reader an emotional impact, landscapes in aesthetic pleasure. They perform aesthetic, 

psychological and pedagogical tasks, instilling in students a deep thinking and sensitivity. It 

deepens the ideas of morality, patriotism and humanity of young people, develops their 

thinking skills and imagination 

Key words:  the process of the lesson, training,    specialist in literature, poetry, 

creative work, style, method, writing, genres, cluster, dialogues, novel. 

 

Оқыўшыларға қарақалпақ романларын үйретиў ең зәрүрли мәселелердиң 

бири. Қарақалпақ романы идеялық, тематикалық, жанрлық ҳәм кӛркемлик 

жақтан раўажланды. Солардың бири  С.Исмайловтың «Жүрек галактикасы» 

романы сюжетлик ҳәм композициялық раўажланыўдың ӛзине тән болған 

кӛркемлик күшке ҳәм қулпырған эстетикалық сыпатларға ийе. Романда бӛлек 

турған бир неше кӛркем сүўретлеў усыллары бар. Булар авторлық 

сүўретлеўлер ямаса авторлық мағлыўматлар, диалог ҳәм монологлар, тәбият 

кӛринислери ҳәм пейзажлық сүўретлеў, қаҳарманлардың портрети 

сәўлелендириў, қыймыл қозғалыс, қыймыл ҳәрекетлерди ашыў, шығарма 

қатнасыўшыларының жазған хатлары, күнделик жазбалары ҳәм кӛрген түслери 

ямаса психикалық галлюцинациялық процесслерди сәўлелендириў болып 

есапланады. 

Дӛретпеде кӛркем сүўретлеў усыллары жазыўшы тәрепинен 

түрлендирилип ҳам олар зәрүрли орынларда бир-бири менен бирлестирилип, 

синтезленип исленген ҳәм илимий-теориялық, әмелий жақтан әҳмийетли. 

Жазыўшы диалог ҳәм ишки монологлардың қысқа-қысқа ҳәм кеңейтирилген 

түрлерин, қаҳарманлардың ишки монологлары және авторлық және 

дараланған ишки монолог формаларын, қаҳарманлар менен авторлық 

монологлардың биригип кетиў түрлерин, авторлық баянлаў мағлыўматлардың 

пейзажлардың биригип кетиўлерин, қыймыл-қозғалыслар менен 

портретлердиң синтезлениўлерин ҳәм тағы басқаларды жақсы пайдаланған. 

Булардың барлығы таллаў барысында толық ашып кӛрсетилди. 

Оқыўшыларға сабақ барысында С.Исмайловтың «Жүрек галактикасы» 

романын таллаў барысында тӛмендеги мағлыўматларды үйретип барамыз: 

Пүткил жәҳән кӛркем прозасында кӛркем сүўретлеў усылларынан 

авторлық сүўретлеўлер ямаса авторлық мағлыўматлар, диалог ҳәм монологлар 

(ишки, монологлар, тәбият кӛринислери ҳәм тәбият қубылысларын (пейзаж) 

сүўретлеў, қаҳарманлардың сыртқы тулғасын (портрет) сәўлелендириў, 

қыймыл қозғалыс, қыймыл ҳәрекетлерди ашыў, шығарма қатнасыўшыларының 

жазған хатлары, күнделик жазбалары ҳәм кӛрген түслери ямаса психикалық 

галлюцинациялық процесслерди классик жазыўшылар ӛз дӛретпелеринде 

шеберлик пенен пайдаланып киятыр.  Сол сыяқлы бундай усылларды белгили 

қарақалпақ жазыўшылары Т.Қайыпбергенов, Ш.Сейтов, К.Мәмбетов, 

Қ.Камалов, К.Каримов ҳәм басқалар тәрепинен  ӛзлериниң прозалық 

шығармаларында сәтли ислеткен. 

С.Исмайловтың «Жүрек галактикасы» романының сюжетлик тийкарында 

дүньялық космонавтикада жаңалық ашқан қарақалпақ перзентлери Баҳадыр 

менен Тамараның ерлик ислери, олардың баласы Сабырдың бастан кеширген 

ўақыялары турса да, ал усыған қосымша бир неше қаҳарманлардың ядқа 

түсириў ҳәм кӛз алдына елеслетиўлери,  әңгиме-гүрриңлери, әпсаналар менен 

кӛрген түслери, жазған хатлары сюжет ҳәм композиция ушын тийкар болған. 

Шығармада қәдимги “объектив сюжет” Баҳадыр ҳәм Тамара, Сабырдың 

басынан ӛткен ўақыялар менен бирге Баҳадырдың әкеси Махмуд, Махмудтың 

әкеси Кәрим, Сабырдың Тахтакӛпирде ушырасқан адамы Атамурат ғарры, 

басқа планета ўәкиллери арқалы Тахира, Қуў Ман, Тео Лан ҳәм басқалардың 

әңгиме-гүрриңлери, кӛрген түслери менен жазған хатлары, басынан ӛткерген 

ўақыялары олардың ядқа түсириўлери арқалы параллель түрде берилип 

барады. Бул сыпатлар жазыўшының жоқары фантазиясы ӛзинше поэтикалық 

шеберлик мүмкиншиликлери арқалы шығармада айқын кӛзге түседи. Романда 

негизинен еки сюжетлик бағдар: объектив сюжет: Баҳадыр, Тамара, Сабырдың 

басынан кешкен ўақыялар ҳәм субъектив сюжетлер оқыўшыларға исенимли 

ҳалатта бирлестирилген. 

С.Исмайловтың «Жүрек галактикасы» романында сюжетлик ҳәм 

композициялық раўажланыўдың ӛзине тән болған кӛркемлик күши ҳәм 

қулпырған эстетикалық сыпатларға да бӛлек турған бир неше кӛркем 

сүўретлеў усыллары бар. Булар авторлық сүўретлеўлер ямаса авторлық 

мағлыўматлар, диалог ҳәм монологлар, тәбият кӛринислери ҳәм пейзажлық 

сүўретлеў, қаҳарманлардың портрети сәўлелендириў, қыймыл қозғалыс, 

қыймыл ҳәрекетлерди ашыў, шығарма қатнасыўшыларының жазған хатлары, 

күнделик жазбалары ҳәм кӛрген түслери ямаса психикалық галлюцинациялық 

процесслерди сәўлелендириў болып есапланады. 

Сондай-ақ бунда усы кӛркем сүўретлеў усылларының ӛзи жазыўшы 

тәрепинен түрлендирилип ҳам олар зәрүрли орынларда бир-бири менен 

бирлестирилип синтезленип те исленгени қызығарлы ҳәм илимий-теориялық, 

әмелий жақтан әҳмийетли. Атап айтқанда проза шебери диалог ҳәм ишки 

монологлардың қысқа-қысқа ҳәм кеңейтирилген түрлерин, қаҳарманлардың 

ишки монологлары және авторлық және дараланған ишки монолог 

формаларын, қаҳарманлар менен авторлық монологлардың биригип кетиў 

түрлерин, авторлық баянлаў мағлыўматлардың пейзажлардың биригип 

кетиўлерин, қыймыл-қозғалыслар менен портретлердиң синтезлениўлерин ҳәм 

тағы басқаларды жақсы пайдаланған. Мине, биз булардың барлығын тӛменде 

ӛз таллаўларымыз барысында толығырақ ашып кӛрсетиўге умтыламыз. 

Ойымызша ең дәслеп романағы сәтли-сәтли авторлық мағлыўмат ҳәм 

баянлаўларға тоқтап ӛткенимиз мақул болса керек. Бул психологиясы менен ой 

пикирлерин салқын ҳәм тәсирсиз, сырттан баянлаўларға жол қойсада, ал 

тийкарынан ҳәр қыйлы орталықта, әсиресе, космос кеңислиги менен басқа-

басқа планета шаарятларын, олардың  тарийхын, гейпара ӛткир 

философиялық, социал әдеп икрамлық ойлар менен актуаль проблемаларды ӛз 

(авторлық) баянлаўлары менен ишки инсаный психологиялық пикирлеринен 

ӛткерип сүўретлеўлерде үлкен табысларға ерискен. 

Романдағы бул ең дәслепки портретлик сүўретлеўдеги космонавтлар ең 

дәслеп ушырасқан басқа планета ўәкиллериниң сыртқы келбети. Оны Бахадыр 

менен Тамара жүзбе-жүз емес, ал Тахира ӛз қапталына таслаған тас 

табақшалардағы видео запислер арқалы кӛрип отыр. Оны жазыўшы әлбетте, ӛз 

қыялында елеслете отырып ҳәм қайта тирилтип, сол әййемги қәўимлерге 

тийисли адамлардың сыртқы келбетин бизиң кӛз алдымызға жанлы түрде 

келтирип бере алғаны тәсирли. Жазыўшы ҳәр бир шанста ўәкиллериниң 

сыртқы тулға-келбетин ҳәр қайсысының ӛзине тәнлиги менен ашыўға ҳәрекет 

етеди ҳәм бул поэтикалық, эстетикалық нийетлер кӛп орынларда сәтли 

шыққан. Романда буннан басқа да кӛп түрли қыймыл ҳәрекет пенен қыймыл-

қозгалыс формалары қәлем ийеси тәрепинен жүдә шебер сүўретленген. Соның 

менен бирге бул ӛзиниң портретлик сыпаты, яғный инсанның сыртқы 

келбетин ҳәрекет-қыймылда кӛрсетиўи ҳәм оны да бир қаҳарман менен 

шекленбей, ол бир неше адамлар қыймылын салыстырма түрде сәўлелендириў 

табысы менен баҳалы. Усындай сүўретлеўлер кемде-кем жазыўшыларда, нағыз 

талант ийелеринде ғана ушырасады. 

Сондай-ақ жазыўшы фашистлердиң Кәримлер киятырған жолаўшы 

поъезын бомбалаўы, қашқынларды да қутқармай атқышлаў жағдайларындағы 

қыймыл ҳәрекетлериндеги партизанлардың сатқын Кузма ғарры, фашистлер 

Игор, Загерлер менен айқасыў моментлери,  фашистлердиң зулымлығында 

нәрестесинен айырылып делбе болып кеткен ҳаялдың қылўалары, Сабырдың 

шайтанлар планетасына келгендеги қыймыл ҳәрекетлери: дәўдиң қәҳәрли 

қозғалыслары, мәстан мама шайтан кемпирдиң ис ҳәрекетлери тағы басқалар 

дӛреткен жүдә асқын шеберлик пенен сәўлеленип олардың барлығы роман 

сюжетин түрли түсли реңлерге бӛлеп жазыўшыны ўакыяларды тек ғана 

сырттан қурғақ ҳәм тәсирсиз баянлаўдан кутқарады. 

Романда сәўлеленген кӛплеген пейзаж,  тәбият кӛринислери менен тәбият 

қубылыслары да оның сюжетлик- композициялық қурылысын ӛзинше 

қубылтып, түрли реңлерге бӛлеп кӛрсетиў менен бирге ғана шекленбей, олар 

улыўма шығарманың реализмин күшейтеди, оны ӛмирге жақынластырғандай 

болады, фантастикалық сюжетлерде оқыўшылар ушын исенимлилигин 

арттырады. 

Улыўма алғанда С.Исмайловтың «Жүрек галактикасы» романында 

берилген кӛп түрли кӛркемлик сүўретлеўдиң формалары дӛретпе поэтикасын 

қулпыртып сюжетлик-композициялық раўажланыўға тәбийийлық 

бағышлайды, жазыўшыны қурғақ баянлаўдан қутқарып оқыўшылар ушын 

эмоционаллық тәсир, пейзажлар эстетикалық заўықта бағышлап отырады. 

Олар оқыўшыларда терең ойлылық, сезимталлық пайда етип эстетикалық, 

психологиялық, педагогикалық ўазыйпаларды атқарады. Жаслардың әдеп 

икралылық, ўатанға сүйиўшилик ҳәм улыўма инсаныйлық идеяларын 

тереңлестирип, олардың пикирлеў қәбилетин, фантазиялық ойларын 

жетилистирип барады. 

